
Знаёмцеся з зоркамі Случчыны! 

У лічбавай прасторы і не толькі 

Адзін з самых яркіх творчых праектаў Слуцкай раённай бібліятэкі – "Зоркі 
Случчыны". Гэты край – радзіма класіка беларускай дзіцячай літаратуры 
Васіля Віткі, публіцыста і драматурга Давіда Глікмана, празаіка лаўрэата 
Дзяржаўнай прэміі Беларусі Алеся Жука, публіцыста, літаратурнага крытыка, 
лаўрэата Дзяржаўнай прэміі Беларусі Алеся Марціновіча, кніжнага графіка, 
экслібрысіста Уладзіміра Басалыгі, празаіка, культурнага і грамадскага 
дзеяча Язэпа Дылы... 

Якую мэту паставілі перад сабою бібліятэкары? Стварыць мультымедыйньі 
рэсурс, які будзе ўтрымліваць інфармацыю пра таленавітых людзей Слуцкага 
краю. У межах праекта арганізоуваюцца віртуальныя выстаўкі. У бібліятэцы 
перакананы, што такая работа ў лічбавай прасторы падштурхне многіх да ўдзелу ў 
жывых сустрэчах: імпрэзах, прэзентацыях, навуковых канферэнцыях, майстар-
класах. 

Сёння сярод удзельнікаў праекта «Зоркі Случчыны» - кіраўнік народнага 
калектыву майстроў народнай творчасці «Фантазія» Слуцкага гарадскога Дома 
культуры Ігар Калацкі. Ганарацца на Случчыне кніжным графікам Міхасём 
Дайлідавым, які загадвае рэдакцыяй мастацкага афармлення выдавецтва 
«Мастацкая літаратура». Міхась нарадзіўся у Слуцку, вучыўся ў СШ № 6. Кніжнаму 
графіку таксама прысвечаны асобны радзел праекта «Зоркі Случчыны». 

Кіраўнік Слуцкай раённай цэнтральнай бібліятэкі Людміла Гурыновіч пераканана, 
што творчы праект дапаможа сабраць вакол установы шырокае кола землякоў, 
якія сцвердзілі сябе ў культуры і навуцы не толькі Беларусі, але і Расійскай 
Федэрацыі. Як прыклад - развіццё стасункаў з земляком, кіраўніком Сахалінскага 
аддзялення Саюза пісьменнікаў Расіі Уладзімірам Сяменчыкам. Ён нядаўна 
пабываў на радзіме, выступіў перад землякамі, падарыў бібліятэцы новыя выданні 
сваіх твораў. 

